
Prooemium.

•Aclscensurum me ad doctoris gradum mos a 

patribus nobis traditus cogit, ut libello quodam 
specimen eorum praebeam, in quibus per curri
culum academicum elaboravi. Sed quo magis ani
mum ad scribendum aliquid applicabam, eo ma
iores detectae sunt difficultates» Campum demum 
prospicio infinitum, omni ex parte ab ingeniis ro
bustis excultum in quo ego cultor imbecillis diu 
vagabar, dum locum mihi ad excolendum relic
tum reperì» Quod licet inventum multis impe
dimentis obsitum, quae aratoris nondum exerci
tati superent, quo fit, ut aut defatigatus jam 
prima deliberatione considerationeque molestias 
suscipiendas abhorream, jugumque subire dubi
tem ; aut alios tirones imitatus inopiae facultatum 
suarum inscios, ne paulo post suscepti laboris 
poeniteat, verear. His in angustiis, ut animum 
ad scribendum eruendumque novi verique aliquid 
adjunxi, ego, quippe qui praeter ceteros nihi’ 

egregii habeam diu versatus, deliberandoque, 
quam materiam, ita ut dicam, consilio meo ido
neam eligam, distensus fueram» Sed casu felici 
conveni celeberrimum nostrum professorem de Baer, 
cujus liberalitate, cum annis jam ante fructus 
cim, auxilioque uti mihi licuerit, nunc quo
que consilio omni turba expeditus sum» In 
anatomico musco nostro exstat vituli mon- 
strosi, hieme superiori huc rure ab agriculto
ribus, quorum licet ignorantium oculos feriebat, 
animumque horribili adspectu gravius affecit, allati, 
sceleton, cui aequale nullis in scriptoribus ; simile 
in paucis tantum modo invenimus. Hoc ut de
scribam ipse mihi suasit. Quod consilium fidele, 
et votis meis aptum eo libenter accepi, quod 
proposito prae ceteris respondet; quando quidem 
descriptione talis monstri et novum et verum tra. 
diturus sim» Quid enim verius, quam quod ocu
lis percipimus; quid prorsus magis novum esse 
potest, quam quod ipsa natura nobis tam raris
sime, nescio an unquam omnino aequale praebuerit. 
Sed et emolumentum non minimum, cum medi
cus, qui causas rerum praecipue praeternatura- 
lium videt, tum naturae scrutatores accipere vi
dentur, qui leges naturae statuunt» Licet causae 
aberrationum adprime in embryone alta nocte ad
huc reconditae, nemoque arcana .evolutionis de
texerit; spe tamen non plane destituti sumus, 
fore ut experientia duce aliquando theoriam ve- 

tam assequamur. Quamobrem quaecunque ob
servatio abnormitatis accurate modo descriptae 
delineataeque certe magni pensi habenda est. Jd 
cogitans magna cum attentione me operi dedam, 
tentaboque pro virili parte diligenter solliciteque 
monstrum propositum describere, utrum vero ali
quid profecerim, nec ne, doctorum judicio per
mitto. —

Insignes abnormitates, quae contemplatorum 
quemque primo jam adspecta mirum in modum 
obstupefaciunt, admirationes excitant, quibusque 
monstrosum sceleton nomen monstri merito debet, 
prae ceteris curvatura contorsioque columnae 
vertebralis portentosa, retroversio costarum scapu- 
larumqne perfecta, coalitus plurimarum sinistri 
lateris costarum item que plurimorum processuum 
spinosorum censenda sunt, quorum descriptionem 
primo generalem tanquam adumbrationem ex
hibebo.

Columna vertebrarum inde a principio jam 
in altum tendens, ne dimidium quidem longitu
dinis suae assecuta, arcuatim, concavitate in si
nistro, convexitate in dextro animalis latere, si- 

nistrorsum vertitur, unde pars arcus, quae cau
dam continet, pari aequore sed horizontali cum 
polite capite continuata eidemque magis magisque 
appropinquando usque ad caput procedit, (Fig, I. 
А В C D E«) ibique, in regione maxillae infe
rioris ad perpendiculum fere cauda excurrit* Cos
tae u.triusque columnae lateris retroversae sunt, 
eademque directione ac processus spinosi tergurii 
versus tendunt et liberis extremitatibus finiuntur, 
quo fit, ut arcus vertebrarum dorsi cum proces
sibus suis obtegantur et corpora denudata appa
reant. Scapula utraque quoque retroversa, loco 
suo remota maximaque ex parte a costis tecta 
est. Accedit huc coalitus partium, quas supra 
commemoravi, alio loco accuratius describendus* 
Pelvis in latere sinistro disjunctis ossibus pubis 
longeque a se distantibus posita est. Quibus at
tente consideratis, eo minus superfluum esse ar
bitror, ab omnibus partibus adspicere varia mira
cula, quae monstrum propositum animadvertenti 
praebeat, quo facilius hac ratione quisque sibi ejus 
habitum in mente effingere possit.

A fronte caput cum extremitate posteriore 
dextra, cujus genu illo praeminet, notatione digna 
sunt; (Fig. I. А. О'.) a latere dextro corpora ver
tebrarum colli duarumque dorsi vertebrarum, ex
tremitas anterior dextra cum cavitate glenoidali 
colloque scapulae cernuntur; (Fig* I. C II L.) pos
ticam partem corpora vertebrarum dorsi, cavo 

thoracis spoliata inque aperto apparentia consti
tuunt; (Fig, I. CD) in latere sinistro corpora 
vertebrarum lumbalium, superficies ossis sacri in
terna caudaque, tunc ossium innominatorum su
perficies internae, inde extremitas posterior dextra, 
posterior sinistra et anterior dextra, in acie a 
fronte ad tergum altera post alteram collocata, de
nique pars costarum sinistri lateris coalitarum cum 
parte inferiore scapulae oculis percipiuntur; (Fig, 
I. D E, F K', I', O, Oz, Mz Gz. ) superne costae 
dextri lateris videmus, tecti adinstar a summo in 
imum versus caput, declivas, quae igitur processus 
spinosos simulque maximam partem scapulae dextrae 
nos celant ; porro processus transversi sursum erecti in 
oculos cadunt; (Fig.I. GHH.) inferne costas sinistri 
lateris praeruptius quam superiores demissas et coa
litas, inde partem inferiorum scapulae cum ex
tremitate anteriore sinistra comprehendimus, (Fig, 
II, G# Hz,) Jam satisfecisse quodammodo nobis 
videmur generali nostri sceleti descriptioni. Licet 
igitur ad singula transire. Quod si aggredimur 
duplex consideratio nos excipii, quoniam partim 
forma, partim situs unius cujusque membri respi- 
ciatur necesse est. Sed forma et situs hic ita 
connexa sunt, ut perspicuitatis causa ambo simul 
tractanda esse censeamus.

Caput licet structura normali, conjunctione 
cum columna vertebrarum depravata ad latus si
nistrum paulum inclinatum est.



12

Omnes colli vertebrae praeter primam per
versae sunt, ut processus transversi plus plusque 
sursum erigantur, simul una altera altior reddi
tur, usque ad septimam, quae altissimum locum 
occupat, cujusque processus spinosus fere erec
tus est.

Vertebrae dorsi, quas posteriorem sceleti par
tem excipere supra diximus, fingunt flexura sua 
duplicem arcum, primum vertendo a dextro la
tere ad sinistrum, non tamen uno tenore, sed 
adscendendo et descendendo, unde alter arcus 
construitur, idemque arcus ipse summum locum 
totius corporis sibi vindicat, capite etiam multo 
sublimior est. Processus transversi concavitati ar
cus transversalis magis proni sunt. Processus spi
nosi, in cavitate ejusdem arcus positi, exceptis 
primo et secundo firmiter connexi sunt; undeci
mi et duodecimi vestigium tantummodo animad
verti potest; decimus tertius conjunctus cum primo 
lumbali processu est.

Vertebris lumbalibus in sinistro latere posi
tis quoque arcus minor quam memoratus, crine 
posteriore adscendente, anteriore descendente forma
tur. Crus descendens nunquam se surgit, sed una 
cum osse sacri parteque caudae lene pedetentimque 
declivius ad caput progreditur, dum regionem 
maxillae inferioris assecutum, ubi, descripto modo, 
reliqua caudae pars demittitur.

Discedentibus nobis a consideratione spinae 
dorsi proximam partem describendam credo, 
quare ad scapulam, quae in hoc innormali statu 
spinae propior quam costae est, nos conferamus. 
Scapulae dextrae omnino retroversae superficiem 
internam in lucem prodire, quis non intelligat, 
eamque non plane apparere, sed maxima ex parte 
ab incumbentibus costis obstrui supra monuimus, 
situs quoque valde mutatus, depulsa enim costis 
loco suo sublevataque scapula vertitur in longitu- 
tudinem columnae, ita, ut margo superior fiat 
posterior, cavitas glenoidalis, ad epistropheum po
sita anteriorem partem acquirat, externa igitur 
superficies cum spina sua processibus transversis 
colli nitatur*

Costarum ejusdem lateris situs éx praemissis 
sat elucet, ad formam solum addendum est, quod 
superficies internae, quae in hoc monstro externae 
et superiores extant, paulum convexae sunt»

Si situm scapulae sinistrae demonstrare vo
lumus, meminisse juvat, ossa pelvis in latere si
nistro et in anteriore parte collocata esse, quo fit, 
ut os innominatum sinistri lateris impediat, quo
minus et costae et scapula columnam vertebra
lem assequi possint, medio igitrtr cursu ad metam 
haesitent; cum vero costae coalitae eoque immo
biles sint, cumque scapulam, uti mox explicabi- 

mus, complectañtur, efficitur, ut tergum versus 
scapula non recedat, itaque scapula costis velut 
induta eas inter et anteriorem ossis innominati 
marginem posita fulsaque, oblique, costarum in 
modum descendit, et paulo profundior quam 
costae patet.

Mirabiles costarum sinistri lateris multipli- 
plicesque abnormitates, quae animum ad cogitan
dum oculosque ad intuendum conciliant, certe 
maximi pensi habendae sunt, ideoque descriptione 
accuratiore dignas aestimavi. Peccavit natura 
primo situ, sed dupliciter; omnes enim ad unam 
descendunt declivius a summo in imum, simul 
a posteriore in anteriorem et a dextra in sinistram 
partem se vertentes, deinde una quaeque, excep
tis prima et secunda, perverse sita, quin superfi
cies externa et interna, ut potius superficies an
terior et posterior appellentur, margo autem ex
ternus et internus jure dicatur, quod quidem 
prope originem, quo adhuc disjunctae sunt, ma
nifeste apparet; tunc forma a natura abalienata 
est, itemque duplice modo; etenim pleraeque 
omnes exceptis tribus primis anterioribus, quae, 
quamvis arcte cum ceteris collocantur, ut ne mi
nimum spatium in medio relinquat, tamen com
municatione vitiosa vacant, tantum modo ad arti
culationem vertebrarum quantulumque spatii la
tius disjunctae sunt, inde conjunguntur, ac quo 

longius ab origine, eo magis contexta sunt tan- 
demque in unum os planum, convexum, superne 
angustius, subtus latius concavitate anteriore Sca
pulam amplectens et occultans confluunt, ut ne 
ullum quidem sulcum percipi possit, denique di
rectio unius cujusque memoratu certe digna. Nam 
divertuntur costae ab invicem tanquam radii di
vergente^; sex posteriores arcuatim, concavitate 
postrorsum, sex anteriores arcuatim, sed concavi
tate antrorsum, media vero linea fere recta proce
dunt, nihilominus in inferiore parte, ubi a se in
vicem magis discedunt, firmius conglutinantur, 
quo dilucide videre (icet, massa accessoria eas in
terjecta connexas esse. Ultima costa spuria om
nino mutilata vestigium tantum reliquit, eaque a 
vertebra sua sejuncta, intervallo enim dimidii 
pollicis eas interjecto incipit, spatium parvulum 
arcuatim percurrit et desinit, cum duodecima vero 
coalita, sulco tamen distinguitur.

Curvatura spinae diffuse descripta, qualis 
situs pelvis sit, facile cogitari potest, namque os 
innominatum dextrum superius, sinistrum inferius 
esse, quis non videat, ab osse innominato et qui
dem a margine anteriori (in proposito casu poste
riori) ossis ilium sinistri scapulam fulciri, porro ossa 
pubis longe ab invicem distare, supra diximus, 
hinc quoque efficitur, ut os innominatum infe
rius vel sinistrum, velut reactione scapulae costa- 

rumque propulsum, antica sua parte ossi innomi
nato superiori paullulum praemineat, postica parte 
non tam latius quam superius pateat

Articulatio ossis humeri dextri convenit plane 
situi cavitatis glenoidalis, versatur igitur capitu
lum, proxime atlantem collocatum, in cavitate 
postrorsum, quo ex loco humerus solito modo 
decurrit» Ratio partium hujus extremitatis cum 
inter se, tum ad humerum normalis est»

Ad effingendum sinistrae extremitatis anterio
ris situm meminerimus oportet scapulae directio
nem, quae, ut sat disseruimus, pone pelvin locum 
renet, quo emergit, modo si constituerimus, ratio
nem inter scapulam et humerum normalem esse, 
ut extremitas haec pone extremitatem posterio
rem sinistram posita sit, directionem vero hume
rus a sinistro latere, ubi cavitas glenoidalis obli
que se habet, in dextram simul postrorsum ha
beat. Monendum etiam est, quod os metatarsi 
cum digitis, contractura articuli tarsi exorta, 
transversali situ pendens apparet»

Ex descripto pelvis situ liquide videtur, aceta
bulum sinistrum in inferius verti, huic vero ex
tremitas posterior sinistra in articulatione se acco
modavi, ita ut eandem directionem, quam in 
normali statu adipisceretur.

Re-

Revertamur nunc ad caput, orbemque de
scriptionis colligamus. Aequo ac prius e situ pel
vis decidi potest, acetabulum dextrum superius 
,eddi, cujus in articulo extremitas posterior dextra 
ita conversa, ut super os ischii per ejus longitu
dinem in anteriorem partem, capiti finitima proten
dat, sed ultro caput, quando ipsum longitudine 
superat, emineat. Ceterum et directio et ratio par
tium reliquarum inter se normalis est.

De structura nihil edicendum est, nisi quod 
(quantum oculis percipere licet) omnia ossa totius 
sceleti, praeter depravationem vitiaque commemo-. 
rata bene exculta firmaque sunt.

Restat, ut de partibus mollibus, etsi non 
visa, tamen traditionem referam. Urinam multa 
de illis rescivissem, quae praedicare possem, sed 
praeter auditum a praeceptore clarissimo celeber- 
rimoque de Baer non habeo, cui quidem ipsi 
haud contigit, ut integrum cadaver acciperet. 
Namque diebus aliquot post editum monstrum 
ac jam putredine adeo correptum, anteriore parte 
dilacerata, visceribus denudatis, sacculo, verisimiliter 
peritonaeo, involutis ad latusque jacentibus, huc 
attulerunt.

Cum describendorum monstrorum consilium 
neutiquam prodigiorum singulorum miraculorum- 

a

que naturae narratio sit, sed aliorum cum aliis 
comparatio, eorumque et differentiarum et simili
tudinum declaratio; fructus certe nonnullos affe
ram, si descriptioni peractae similes monstrorum 
casus adiicio, quos in copia non parva librorum 
de illis tractantium sedulo colligebam» Eos si 
considerabimus, omissis omnibus ceteris argumen
tis, quae theoriae structores et causarum inquisi
tores ex illis haurire possint, id ipsum fructui 
erit, si, quibus in animalibus adhuc evenerit, et 
quam pauci exstent, videbimus. Tantum abest, 
ut omnes casus, qui aliqua ex parte nostro simi
les, quique fere innumerabiles sunt, enumerem, 
ut eos modo, qui graviores multifariasque abnor
mitates, quibus monstrum nostrum inter multos 
eminet et insigne est, cum eo communes habent 
huc inducam. Sed ut similitudines casuum infra 
dicendorum perspiciamus, utque intelligatur, qua 
de causa eos modo casus comparando dignos 
aestimarem, declarentur oportet species abnormita
tum monstri nostri, quot qualesque nobis occurrerint»

Offendimus primo obiter jam meditantes ab
normitatem duplicem, quantitatis et quali- 
t is, quarum utraque plures varietates continet. 
Quantitatem primo si consideramus, vitia opposita 
sine dubio percipiuntur, a) defectus, sed vario 
iterum modo. Namque aut deficiunt omnino 
partes quaedam, uti sternum etc», aut mutilae 

sunt, uti in nonnullis processibus spinosis, costa 
tertia decima animadvertimus etc», b) Productio 
nimia, vi vegetativa certe exsuperante scatens, 
qualem in costis sinistri lateris manifesto vide
mus, quae scilicet massa accessoria coalitae sunt, 
quemadmodum in descriptione latius exposuimus«

Vitia vero qualitatis in casu nostro ad for
mam partium quarundam et situm spectant, quo
rum in numerum inprimis duci oportet: curvatura 
spinae dorsi contorsioque, retroversio costarum 
scapularumque et similia« Quibus prorsus effici
tur, ut omnes oppositiones, quas natura alioquin 
in regno animali tam*severe diligenterque tuetur, 
violatae sint« In directione enim longitudinis 
nulla oppositio capitis caudaeque conspicitur; in 
directione altitudinis nec oppositio processuum 
spinosorum cum sterno, nec oppositio cavorum 
plasticorum cum canali medullae spinalis anim
advertitur. Etenim columna vertebrarum prima 
jam formatione, ut notum est, in diversos sibi- 
que oppositos arcus tendit, quo et cava inferne 
pro visceribus thoracis abdominisque, et canalis 
superne pro medulla spinali efficiuntur« Reversis 
autem costis fine excidit natura > opposita dere
liquit et omnes partes in unam eandemque di
rectionem declinavit. Quod facile cogitatu eritj 
si descriptionem harum partium in memoriam 
revocamus.

2 *

Duae igitur principales formae abnormitatum. 
in casu nostro, quantitative et qualitativae, ad 
quas scilicet reliquae omnes, tanquam ad genera 
reduci possunt, a nobis propositae sunt, quarum 
ad normam comparando respiciam» Quare tales 
solummodo casus, in quibus perinde ac in mon
stro nostro ambae formae depravatae sunt, hinc 
commemorabo. Non tamen totam horum de
scriptionem, sed similitudines potius referam, 
reliqua ad auctores delegabo.

Primo huc pertinent, monstra in hominibus 
observata. I. Observatio Büttneri,1) in qua mon
strum sterno inde a claviculis usque ad finem ca
rens, una cum curvatura Spinae dorsi describitur. 
Praeterea multa alia vitia in eodem monstro ap
paruerunt»

1) 2inatoniifd)c SBafcrnepmunßen 1768. ©. 121.
2) Mem de l’Acad. des sc» 1700 hist. pag. 53»

L 3) ibidem.
4) Meckel, фп t^ologifc^e Anatomie 1812» ©♦ 104»

II. Casus a Mery allatus 2), ubi monstrum 
descriptum toto sterno carens, cum ingente colum
nae vertebrarum depravatione»

III» Huic similis casus a Sandifort3) nota
tus. Ex his aliisque multis observationibus, quas 
comperit, sed non descripsit, celeb. Meckel, con
tendit ipse, 4) depravationem corporis plerumque 

cum cavis thoracis abdominisque apertis conjunctam 
esse. Nullam tamen mentionem retroversionis 
costarum et scapularum in tot et tam fidelibus 
auctoribus, quibus ad hunc finem usus sum, 
inveni.

Memoratu digniora sunt monstra similia in 
mammalibus observata, in quibus enim ad illas 
abnormitates commemoratas retroversio costarum 
accedit; nostro igitur casui simillima sunt. Quo
rum cum adhuc duo solum breviter descripta 
reperi, verbotenus huc referam.

5) eines balbes, beffen 9ùicfgrab ber* 
gefiaít umgebogen iff, baf; bos 93ccfen ben ©tarfjeb 
fortfd^cn ber 9iú(fenn)irbel anliegt, unb fowoljl bie 
Vorbern als bie ^intern ©liebmaffen mit bem ^opfe 
паф vorne ßericf>tet finb. Фаз s23ruffbein iff vcm 
©riffe ber Sange паф gefpalten, (beibe Rafften fie* 
(jen einen 3°W breit von einanber). ©ie ЭІірреп 
ber геф(еп ©eite finb aufwärts gebogen, bie ber 
linfen abwärts gebrücft.

©felett eines halbes, гоеіфеб bem vorigen in 
Tíííem а£пІіф iff, аіфег, baß зидіеіф bie Serbin, 
bung ber ©фаатЬеіпе getrennt iff. 93eí bíefen 
beiben gieren lagen fowoíjl ble QkufL ais bie

5) 93 ГфгеіЬипд ber рафоІодіГфеп Präparate ЬсЗ anato/ 
тіГфсп Sbcaterß ju îeipjig 1819 p. 521 u. 522.

$Saiict>clngen>eibe fret) in einem ^antigen ЄасГе, 
au^erijalb í^rer Лрсфкп.

línmerfung* 23eíbe ^rapavate fiat bereits 
Dr. фе efe in feiner TiuguruU ©thrift: De cordis 
ectopia, Berolin. 1818» 4. с» sex tabulis a en, S. 40* 
§. 60- unter ber Species ectopia ventralis, sacco 
hernioso cincta befdjríeben. Dr. Weese in dis
sertatione augurali sua mentionem tantum paucis 
verbis fecit, sed nou descripsit. —

Inprimis vero retroversio costarum scapula
rumque, quae, cum ob raritatem in aliis anima
libus, tum magis quod in hominibus adhuc nun
quam observata sit, mihi notabilis videtur, siculi 
jam fidelissimus observator subtilissimusque na
turae scrutator nostri aevi celeberrimus Prof. 
B.udolphi animadvertit 6) dicitque, se adhuc 
tantummodo in animalibus (et quidem in vitulis) 
quater vidisse. Conjicit ex eo idem ipse auctor: 
hanc abnormitatem animalibus propriam 
esse. Equidem hanc sententiam non solum 
ex observationibus verisimilem esse credo; verum 
etiam peculiari natura corporis humani evinci 
posse puto, illam abnormitatem hominibus alienam 
esse. Quem ad finem argumenta praemittam 
huc necessaria, singulatimque pervestigabo.

6) ©runbrig ber ÿljpfioiogie von Я* ЭД. Süuboípbi 1 93.
ЭЗегІіп 1821 є. 36*



23

Ratio de re vera vel effecta meditandi cum 
duplex sit, alter enim locus est spati um, in quo 
omnes res juxta se positas et collocatas percipi
mus, alter modus est tempus, cujus cursu om
nia successive effecta cogitamus, non sufficit certe 
mutationes observationesque in spatio observasse, ad 
quod omnia supra de monstro nostro exposita spec
tant, sed tempus quoque perlustrandum; qua scilicet 
evolutionis aetate tales abnormitates exoriri pos
sent? Ouod cum primum eruerimus facile per
texendum eiit quod exorsus sum.

Sed evolutionis tempus si consideramus, quo
niam non ea aetate versamur, ut naturam unquam 
puellarem fuisse credamus, quae pupas variae sci
licet magnitudinis, perexiguas, minores et mini
mas, alteram in altera involuta condiderit et com
posuerit, quarum vero singulas suo tempore et 
conditionibus affluentibus evolvat educatque, ita
que nunc recondita tantum animalcula in lucem 
producantur; ex qua prima formatione si forte 
perdita fuit pupa, aut in evolutione, si causa qua
dam mechanica laesa fuit, abnormitas nascitur; 
(quae theoria evolutionis jam dudum explosa) 
verum tamen rationi magis convenienti theoriae 
epigeneseos, favemus, cujus auctoritate vires na
turae semper in omni aevo nullo languore agunt, 
semperque acturae sunt, quae omnia creata ex in
formi rudique excolunt; (novamque materiam in- 

terdum efficere valent?) triplicem quaestionem pro
ponamus oportet, I, Utrum omnes abnormitates 
monstri nostri prima jam origine innormales fue
rint, an II. fuerit aetas, qua illae normales cen
sendae, incremento tamen impedito, cum in eo
dem statu remanserint, innormales converterentur, 
an partes depravatae aut defectae primo normalem 
statum assecutae sint; post autem causis accessis 
deperditae et destructae in statum praesentem de
ductae et mutilatae sint,

1) Convicti experimentis ín variis spatiis evo
lutionis pulli in ovo institutis sumus, embryonem 
primo initio apertis cavis thoracis abdominisque 
esse, ita ut cor aliaque viscera, tunc jam formata 
nondum integumentis efformandis inclusa sint ), 
usque dum parietes laterales debite sensim sensim- 
que elongati illa cingant*

7

2) Si hac periodo evolutionis, dum corpus 
construatur, impedimentum occurrit, quo minus 
thorax abdomenque inchoata a viribus naturae 

7) Wolff de format, intestin, in novo com, petrop. 
T. XIII pag. 490.

Harvey Exerc. de generat. pag. 233 — 30b 
Mihi quidem ipsi occasio fuit observandi pulli in 
ovo, et ea periodo, qua viscera in aperto apparent 
(ad praelectiones de evolutione pulli in ovo claris
simi nostri Prof, de Baer.)

perfici possint, efficitur defectus harum partium, 
cavorumque s),

3) Porro contendit Wolff, ubi de foetu cum 
corde excluso sermo est: nulla causa si unquam 
cor thorace inclusum fuisset, hunc aperire cor 
expellere et postea thoracem circa magna vasa 
claudere potuisset. Sed ex observatis, quorum 
supra mentionem feci, quibusque constat, thora
cem similiter ut abdomen in embryone primo 
tempore apertum, lateribus tandem successive se 
claudere, mea quidem sententia, non incompre
hensibile videtur, qui fieri potuerit, ut thorax vel 
ob nimiam cordis magnitudinem, illud, dum se 
constrinxerit, non complexus sit, vel ob alias cau
sas nimis cito et priusqnam latera ejus satis elon- 
gata fuissent se constrinxerint adeoque cor omi
serit.

4) Respectu ad extensionem vel qualitatem 
hujus defectus multos gradus dari e verbis celeb, 
Meckelii elucet, qui dicit: 9) prout productio 
utriusque lateris parietum per totam aut in qui
busdam tantum regionibus impedita fuerit, omnia 
viscera aut singula cavis suis exterminata erunt. 
Hoc vero ad gradum extensionis spectat, quoad

8) Wolff 1. c. p. 560-
9) 9)tccfel £anbbud) ber pat^oloßifdjen ЗІПйіотіе, £eip# 

ais 1812 ©. 96.

intensionem differentias ab indole viscerum sumi 
oportet*

5) Inter omnia corporis ossa, exceptis ossi
bus carpi et tarsi, sternum et ossa pubis serius 
efformantur* ) Ossa pubis ab externo ad infer
num increscunt, ei) ac per longum tempus a se 
distant, pedetentim demum appropinquantur, et 
in media corporis linea conjunguntur* Tardissime 
omnium sternum excolitur, quod Wolff praeclare 
cicatricem pristini status cavi pectoris aperti 
vocat )*

IO

l2

6) Si igitur sententiam celeb* virorum com
memoratorum, multis argumentis observationibus
que confirmatam, sequamur, sine difficultate 
multa phaenomena, uti defectus sterni aliarumque 
partium, discessio ossium pubis, a formatione im
pedita deduci possunt. Sed in casu nostro 
non solum defectus partium quarundum apparet, 
verum etiam retroversio costarum scapularumque, 
curvatura spinae dorsi animadvertitur, quas licet 
primo intuitu ab eadem causa effici posse nege
mus, tamen accuratius consideratae eodem fonte 
et haec scatent*

Monuimus jam pridem, verbis ipsius aucto
ris allatis, nimiam cordis magnitudinem impedi-

10) Meckel 1 c. ©. 97.
11) ibidem.
12) Sfreotie ber (generation £аПе 1767 p. 289- 

mentum esse posse, quo minus thorax claudatur* 
Mune paulo latius hanc sententiam illustremus. 
A principio formationis loco embryonis gluten in
forme animadvertitur; nulla organa distincta sunt, 
paulo post, cum haec massa embryonis formam 
induit, non omnia organa uno eodemque tempo
re oriuntur, sed singula in variis temporis spa
tiis cernuntur 13), Ea periodo accidit interdum, 
ut vires naturae fractae non suppetant ad efficien
dum unum alterumve organon, quo fit, ut defec
tus nascatur.

13) Meckel 1. с. 49.
14) Meckel ibidem.

Unum tamen quodque organon, cum primum 
se formare coeperit, praeponderat cetera alia ra
tione magnitudinis et incrementi; crescit enim per 
tempus quoddam nimis rapide, tunc autem mo
deratur tandemque desinit. Hac periodo contin
git, ut organon nunc crescens, natura embryo
nis sua persistat pergatque energia nimia extra 
modum se praetendere14), impediatque quo mi
nus alia organa inprimis vicina satis evolvantur.

Confirmant utramque opinionem variae cor
dis indoles, vel, cum Meckelio ut dicam, varii 
intensionis gradus; modo enim cor pericardio de
nudatum, modo illo obvestitum apparet, dein in 

multis casibus cor multo prominet; in multis vero 
in cavo suo retractum invenitur. Quod quidem 
ad evolutionis periodos spectat, cum primo evo
lutionis tempore cor nudum 15), extra cavum tho
racis prominens sit, paulo post pericardio invol
vitur et in latibulum suum retrahitur; tunc vero 
si virium jactura aut quid impedit, quo minus 
sternum efficiatur, cavum quidem apertum, inte
gro tamen pericardioque induto corde, relinquet; 
aliter autem evenit priore evolutionis periodo, 
ubi cor nudum et exclusum, sternum tamen in
terdum excultum est.

15) Haller de formatione cordis in pullo, op. min. T. 
II. Laus. 1767 p. 188- or. 254- Tenerrimi pericar
dii vestigia sexto primum die Ilallerus subnasci 
vidit.

Auctore nostro Profess, celeb, de Baer quarta 
jam die pericardium adest.

Deinceps evenit interdum, ut vitia sibi con
traria et opposita simul incidant, nempe ut in 
nonnullis organis energia exsuperans valeat, prae- 
terque modum progrediatur, in nonnullis vero he
betes sint vires, eorumque formatio retardetur aut 
retineatur.

Pervestigatis impedimentorum modis ad in
ceptum explicandum revertamur. Admittamus in 
casu nostro aut vitia opposita simul congruisse, 
aut energiam nimiam evolutione cordis aliorumque 
viscerum valuisse, adeo ut ea velociter evoluta, 

tantam molem adepta sint, ut totum cavum pec
toris explerent et ultra paterent, priusquam cos
tae ceteraeque partes thoracem constituentes fir
mitatem assecutae sint, ut reniti non possint, 
efficeretur id necesse, quod in monstro nostro 
percipimus, scilicet ut costae urgerentur. Quodsi 
autem costae perversae fuerint, necesse etiam sca
pulae illis incumbentes, ut eandem directionem 
sequerentur, sicuri nunc se habent. Priusquam 
hoc loco discedam, mentionem cujusdam opinio
nis faciam, quam quidem alias an cogitare liceat 
non meum est decernere, in hoc casu eam pro
bandam esse mihi videtur. Scrutando enim cau
sas impedimentorum incidit in mentem status 
morbosus nempe hydropicus, quem auctores cla
rissimi ad illustrandam spinam bifidam finxerunt, 
qui status commode in casum nostrum transferri 
potest, siquidem pericardium, auctore dar. Profess, 
nostro de Baer, multo ante formatur, quam tho
rax abdomenque clauduntur, qua periodo si ac
cidit, ut pericardium humore repletum ultra mo
dum extendatur, reprimat necesse costas tergum 
versus, itaque' efficiat hydrops ille pericardii re- 
troversionem costarum aeque ac si cor ipsum ve
lociter evolvitur. Aequalis status in ceteris mem
branis serosis constitui potest, quarum tamen evo
lutionis tempus adhucdum non tam, quam pericar
dii confirmatum est.

Sequitur liquide e praemissis primo, ut causa 

defectus et retroversionem efficiens non in vi ve
getativa enervata effoetaque sola quaerenda, sed 
ab energia potius justo majore deducenda sit. 
Deinde ut retroversio costarum in primo tantum 
initio, ubi et costae et scapulae adhuc dum non 
ossificatae fuerint, ideoque in quamcunque par
tem dirigi patiantur, exoriri possit. Namque cum 
ossificatae jam partes illae sunt, tunc et resistere va
lent, et, quod majoris momenti est, cavum tho
racis jam clausum est. —Tunc ut causa in ‘Cavo 
thoracis abdominisque latuerit. Postremo ut ex
tensionis gradus permagnus fuerit, quo partes dic
tas in eum modum reprimere posset.

7) Quibus concessis, nemo dubitat, quin 
causa retroversionem efficiens primo in costas ege
rit, quas vertendo scapulae secutae sint¿ sca
pularum igitur perversio secundarius effectus 
est.

g) Quid, si evicerimus, ut in hominibus ea 
periodo, qua costae ob tenuitatem retroversionem 
admittunt, scapulae ab alia parte, quacum con
nexae sunt, prohibeantur, ne perverti possint? 
Manifestum tunc certe erit, costas quoque reti
neri, scapulisque destinari, modo si scapularum 
in hominibus situm consideremus, quae enim di
rectione ab alto in imum decedunt, plures tho
racis costas maxima ex parte obtegunt et confir
mant. Quamvis igitur causa supra declarata in 
cavo thoracis extendatur, tamen resistentibus sca- 

pulís restringtur, quo minus se coque el costas 
rctrovertere possit,

Quod vero ad evincendum nulla alia coniec- 
tura indiget, quam notis, quae cuique ex zooto- 
tomia et evolutionis historia ossium patent.

9. Differt homo a mammalibus pluribus prae
ter cetera multa etiam eo, quod claviculam habet.

10- Inter omnia corporis ossa claviculae ma
turius ossescunt, et quidem eo tempore, quo 
costae adhuc vix cartilagineae apparent ).16

16) Kerkring. ost. p. 250- sex primis a conceptione 
hebdomadibus tota sunt ossea.

Albin, icon. p. 278. Boehmer inst. p. 278 citissi
me omnium ossescunt Tab.I. Fig.3. embryonis sex 

- circiter hebdomadum.
E. F. Senff Dissertatio inauguratis de ossium in

cremento p. 63 mirifice hoc os in primordio osses- 
cit et constantem figuram nanciscitur, eo tempore 
quo, utroque osse maxillare excepto, omnia ossa 
plerumque vel cartilaginea vel figurae deformis 
sunt. Simul cum illis quod verisimile habeo, sep
tima oritur hebdamode, sed ipsam maxillam supe
riorem eo superat, quod prius exolitur.

Eo ipso tempore cor aliaque viscera excoluntur.
11. Scapulae conjunctae sunt cum claviculis, 

porrigunt se, uti diximus, super plures thoracis costas.
Ex omnibus explicatis dilucide patet, retro- 

versionem costarum scapularumque in illis tantum 
mammalibus, quibus claviculae deficiunt exoriri 
posse. Huic opinioni conveniunt observationes ad
huc exstantes, omnes enim casus adhuc in vitu

lis evenerunt, qui ad mammalia claviculis caren
tia pertinent.

Etsi sat superque, quod contendere et eruere 
voluimus patefactum est, placet tamen, paucis 
et argumenta et conclusionem repetere. Auctori
tate optimorum auctorum nobis persuasum ha
bemus, primo cava thoracis abdominisque aperta 
ab evolutione impedita oriri, et duplice modo, 
aut vi vegetativa fracta enervataque, ut sternum, 
aliasque partes producere nequeat, aut produc
tione viscerum properante. Quam ultimam, et 
in eo extensionis gradu, ut retroversionem effice
re valeat, in casu nostro posuimus. Tunc cau
sam hanc abnormitatem efficientem eo periodo 
solum valere, ubi costae aliaeque partes ob nim
iam ipsarum tenuitatem se perverti patiantur. De
inde collegimus, quod cuique elucet, causam pri
mo in costas egisse, quae tunc scapulas ipsis in
cumbentes removerunt» Denique declaravimus, 
differentiam inter hominem et mammalia complu
ra, tum situm scapularum et earum nexum cum 
clavicula ostendimus, porro quam mature clavi
culae ossescunt, et cum conjunctione cum iis sca
pulae retineantur, statuimus, costas ab illis re
primi, eoque causae agenti resistere posse. Qui
bus concluditur, in hominibus retroversionem 
costarum scapularumque fieri non posse, nisi cum 
defectu clavicularum aut scapularum complicata sit 
viscerum pjaematura evolutio.

Fitae curriculum

FLgo Meyer Eze chiel Blumenthal anno 
MDCCXCnil Mitaviae in Curonia, paren
tibus dilectissimis , sum natus. Pater vir sum
ma erga deum pietate cum sacerdotis provìn
cia per multos annos in Polonia functus sitt 
me quoque amoris et religionis vinculis retinuit^ 
secum ut assidue una essem, ibique usque ad 
ХРЧІ aetatis annum meae educatus sum, inde 
revocatus et reversus in Mitaviam paler me 
istuc perduxit, quo sex circiter annos peregi* 
Tunc vero cum ultro tempus consumi studium
que negligere nefas visum sit, necessitati pa
rere constituerunt parentes , veniamque mihi 
postulanti dederunt, ut a.b illis ad tempus quod
dam discederem» Quo facto me illico Beroli- 
nura contuli, u bi Rectore cl. Lich tens tein 
in academicorum civium numerum receptus 
annos duos permansi» Ratio studiorum per hoc 
tempus haec fuit» Docuerunt me osteologiam 
exc. Knape, anatomia.™ theoreticam et prac
ticara exc. Rudolphi, physicam experimenta
lem cl. Fischer, de luce et calore. celeb.Ehr- 
тпапп, chemiam exc. Her mb stadi, botani- 
cam et zooio giam celeb. Link., psy cholo giara 
et anthropologiam celeb. Hegel, Terentium 
et Tacitum celeb. Beck. Ætero autem anno 
eheu, invidens infaustumve fatum patrem mihi 
unicum et dulce praesidium,praeripuit tum inopia 
cognatorum egestateque coactus Regimontium 

3



34

commigravi, quo et Maecenates , inter quos 
omnibus humanitate antecellunt exc. В urda ch 
et de Baer inveni, quorum benificiis cumula
tus studiis vacare potui, quorumque memo
riam nulla aetas delebit ex animo meo» Ne
que viri amicissimi, Si gis m un ài VN e del, 
qui erga me semper officiosissimum sese 
praestitit, hic oblivisci fas est. Civibus аса- 
demi cis a Prorectore magnifico exc. Unger 
vdseriptus praelectiones has per triennium au
divi. Docuerunt me exc- Bur dach anato
mia™. , Physiologiam encephali et organorum 
Sensibus dicatorum, physiologiam generalem et 
specialem, bioiogiam; Exc. Unger chirur
giam theoreticam et practicara, usum fasciarum 
et machinarum chirurgicarum, ophkhalmolo- 
giam; cl. Richter therapiam specialem, mor
bos infantum, materiam medicam; Exc. de 
Baer anatomiam, zoologiam, zoo tomium et 
historiam evolutionis pulli in ovo; Cl. Henne 
obstetriciam cl morbos mulierum; cl. Sachs 
pathologiam. Clinico et policlinico chirurgico 
duce exc. Unger, policlinico medico duce cl. 
Richter duos annos; clinico medico duce cl. Els
ner etMajocomio duce cl. Henne annum inter* 
fui, a egro torum que curam inme recepi. Omnibus 
his praeceptoribus gratias ago quam maximas, 
praesertim vero exc. Bur dach, Unger et 
de Baer, qui et praeceptis eximiis et humani
tate me sibi in omne aevum adstrinxerunt. Ho
rum virorum celeb, nominala memoria vereri, 
nec unquam horum beneficiorum immemorem 
esse sancte pieque confirmo.

Tabulae explicatio»

Fig» I. Pars sceleti superior adspicitur.
Fig. IL Pars inferior sceleti sub adspectum cadit»

Monendum primo puto, literas majores pierai- 
que compagem partium plurium, secundum ana
tomicum ordinem distributam significare, literas 
minores vero partes singulares notatu dignas de
monstrare.
Fig. I. A. Caput.

B. Vertebrae Colli-
С. Vertebrae dorsi.
D. Vertebrae lumborum.
E. Os sacrum.
F. Cauda.
G. Costae lateris dextri retroversae.
G' Pars costarum sinistri lateris coalitarum 
HH. Scapulae dextrae superficie«- 

perversa.
- I. Os ilium dextrum.
- P. Os ilium sinistrun
. K. Os ischii dextrun

K'. Os ischii sinistrar
I* Os humeri dextrum
M. Antibrachium dextri 
M'. Antibrachium sinistri 
N. Femur dexrum.

Fig. J. N', Femur sinistrum.
O. Crus dextrum.
O'. Crus sinistrum,

- a processus glenoide! capitis,
- b, Atlas,

c. Processus spinosi duo sejuncti,
c*. Processus spinosi coaliti,

• c*. Vestigia processuum spinosorum un
decimi et duodecimi,

- d. Decimus tertius p, s, cum primo p, 
lumborum conglutinatur,

Fig. II. A. Os palatinum dextrum,
• B, Vertebrarum colli corpora,
- C, Vertebrae dorsi.
- D. Vertebrae lumborum.
- F. Cauda.

1 - G', Costae sinistri lateris coalitae et retro
versae,

- Hz, Scapulae sinistrae pars superior.
< H', Cavitas glenoidalis ejusdem scapulae,

IT, Pars inferior scapulae dextrae.
‘nim sinistrum.

hii dextrum.

w Toruniu
UNIWfcRSVHO

